
འབྱོརའབྱོར་་ཕྱུགཕྱུག དམངསདམངས་་གཙོགཙོ།། ཤེསཤེས་་དཔལདཔལ།། འཆམའཆམ་་མཐུནམཐུན།།
རངརང་་དབངདབང་།་། འདྲའདྲ་་མཉམམཉམ།། དྲངདྲང་་གཞགགཞག ཁྲིམསཁྲིམས་་སྐྱོངསྐྱོང་།་།
རྒྱལརྒྱལ་་གཅེསགཅེས།། ལསལས་་བརྩོནབརྩོན།། ཡིདཡིད་་རྟོནརྟོན།། མཛའམཛའ་་མཐུནམཐུན།།

འཕེལ་རྒྱས་ཀྱི་འགུལ་ནུས་ཆེ་རུ་གཏོང་བ་
དང་། དམངས་འཚོའི་བདེ་སྐྱིད་ཆེ་རུ་གཏོང་
བ། གྲོང་ཁྱེར་ཡོངས་ཀྱི་དཔལ་འབྱོར་འཁོར་རྒྱུག་
བརྟན་ཐོག་ཡར་འཕེལ་འགྲོ་རྒྱུར་སྐུལ་འདེད་ནུས་
ལྡན་གཏོང་བ་བཅས་བྱ་ཆེད། 2024ལོའི་ཟླ་6
ཚེས་1ཉིན། རང་གྲོང་གིས་བཏོན་པའི《ལྷ་ས་གྲོང་
ཁྱེར་གྱིས་དཔལ་འབྱོར་ལ ་སྐུལ་འདེད་དང་ །
དམངས་འཚོར་ཕན་འདོགས་པ། ཁེ་ལས་ལ་
རོགས་རམ་བཅས་བྱེད་པའི་སྲིད་ཇུས་དོན་ཚན་
བརྒྱད》（གཤམ་དུ《སྲིད་ཇུས་དོན་ཚན་བརྒྱད》ཅེས་
བསྡུ་རྒྱུ）ཀྱི་ཆེད་དོན་བྱ་སྤྱོད་རབ་དང་རིམ་པ་སྤེལ་བ་
བརྒྱུད། ཁེ་ལས་འཕེལ་རྒྱས་ཀྱི་ཡིད་ཆེས་ཆེ་རུ་
དང་། འཛད་སྤྱོད་ཀྱི་མི་མངོན་པའི་ནུས་པ་འདོན་
སྤེལ་བྱས་ཡོད་པ་རེད། 《སྲིད་ཇུས་དོན་ཚན་
བརྒྱད》ལག་བསྟར་བྱས་ནས་ཉིན་100ལྷག་ཙམ་
སོང་ཚུན། རང་གྲོང་གི་ཚན་པ་ཁག་གིས་སྤྱོད་ཚུལ་
ལེགས་འགྱུར་དང་། ལས་ཀའི་བྱེད་ཐབས་ཞིབ་
བཟོ། སྲིད་ཇུས་དོན་འཁྱོལ་བྱ་རྒྱུར་སྐུལ་འདེད་
བཅས་ཧུར་ཐག་བྱས་པར་ཕན་འབྲས་མངོན་གསལ་
དོད་པོ་ཐོན་ཡོད་པ་རེད།

《སྲིད་ཇུས་དོན་ཚན་བརྒྱད》ལག་བསྟར་བྱས་
ཚུན། ལྷ་ས་གྲོང་ཁྱེར་ཚོང་དོན་ཅུས་ཀྱིས་གཙོ་
གནད་དུས་ཆེན་དང་། བྱེད་སྒོ་གལ་ཆེན་གྱི་སྐབས་
སུ་ཆེད་དོན་འཛད་སྤྱོད་ཀྱི་འཛིན་ཤོག་སྤྲད་དེ་རྫོང
（ཆུས）ཁག་དང་། དཔལ་འབྱོར་ནུས་པའི་གླིང་
ཁུལ་མཉམ་དུ་ཞུགས་རྒྱུར་སྐུལ་སློང་བྱས་ནས་ཁེ་ལས་
ལ་རོགས་སྐྱོར་དང་། དམངས་འཚོར་ཕན་པ།
དམངས་ལ་ཕན་པ་བཅས་ཀྱི་སྲིད་ཇུས་ཁྱོན་ཡོངས་ལ་
ཁྱབ་རྒྱུའི་འགན་ལེན་བྱས་པ་རེད། རྒྱལ་སྟོན་
རིང་། རང་གྲོང་གི་ཁྲོམ་ར་ཆེ་གྲས་ཁག་ཏུ་མི་
ཚོགས་ཀྱིས་ཁེངས་ཤིང་། རྒྱུན་གཏན་གྱི་ཁྱིམ་ཆས་
དང་། ཤིང་འབྲས། སྔོ་ཚལ་བཅས་ལ་འཛད་
སྤྱོད་པའི་དགའ་བསུ་མི་ཐོབ་པ་གཅིག་ཀྱང་མེད།
གཟིགས་སྐྱོང་ཁ་གསབ་སྲིད་ཇུས་ལས་འཛད་སྤྱོད་
པས་སྤུས་ཚད་མཐོ་བའི་འཚོ་བ་ལོངས་སྤྱོད་ཐུབ་པ་
དང་། དུས་མཚུངས་སུ་དངོས་དངོས་རྗེན་རྗེན་གྱི་
གཟིགས་སྐྱོང་ཡང་ཚོར་ཐུབ་པ་བྱུང་ཡོད།

ལྷ་སའི་པའེ་དབྱི་སྒོ་རྩིས་ཚོང་ཁང་གི་འགན་
འཁུར་བ་མ་ཏེ་ཀྲིས་དམངས་ཕན་འཛད་སྤྱོད་འཛིན་
ཤོག་སྤྲད་པ་དེས་ཚོང་པར་ཕན་པ་ཐོབ་པར་མ་

ཟད། མང་ཚོགས་ཀྱིས་འཛད་སྤྱོད་བྱེད་པའི་
འདུན་པ་ཡང་སྔར་བས་ཆེ་རུ་བཏང་ཡོད། རྒྱལ་
སྟོན་རིང་། ང་ཚོའི་སྒོ་རྩིས་ཚོང་ཁང་གི་ཕྱིར་ཚོང་
དངུལ་འབོར་དུས་རྒྱུན་ལས་བརྒྱ་ཆ་30ཡས་མས་
འཕར་ཡོད། ཉིན་ལྟར་ཆ་སྙོམས་བྱས་ན་འགྲུལ་པ་
1800ཡོད་པ་དང་། འགྲུལ་པ་མི་རེས་སྒོར་120
ཙམ་ནས་ད་ཆའི་སྒོར་150ཙམ་བར་འཛད་སྤྱོད་
བྱེད་ཀྱི་འདུག་ཅེས་བཤད།

ཟླ་9ཚེས་26ཉིན་བར། གྲོང་ཁྱེར་ཡོངས་
ཀྱིས་འཛད་སྤྱོད་ལ་སྐུལ་འདེད་གཏོང་བའི་བྱེད་སྒོ་སྣ་
ཚོགས་ཐེངས་55སྤེལ་བ་དང་། སྲིད་གཞུང་གི་མ་
དངུལ་སྒོར་དུང་ཕྱུར་1.5ཞིབ་བཤེར་རྩིས་སུབ་བྱས་
པ། འཛད་སྤྱོད་སྒོར་དུང་ཕྱུར་10.6སྐུལ་ཁྲིད་
བྱས་པ། སྤྱིའི་མ་རྩ་དང་ཁེ་དབང་མ་རྩའི་བསྡུར་
ཚད་ལྡབ་7.07ཟིན་ཡོད་པ་རེད། ལྷ་ས་གྲོང་ཁྱེར་
ཚོང་དོན་ཅུས་ཀྱིས་དུས་ཚིགས་གཞིར་བཟུང་འཁོར་
རྒྱུག་འགྲན་བསྡུར་དུས་ཚིགས་ཀྱི་ཕྱིར་ཚོང་འགྲན་
བསྡུར་ཆེན་མོར་སྐུལ་འདེད་གཏོང་བའི་བྱེད་སྒོ་སྤེལ་
ནས་ཚོང་དོན་ཁེ་ལས་ལ་ཁེ་བཟང་སྤྲོད་པ་དང་།
བྲིན་ཚོང་བྱ་རྒྱུར་སྐུལ་འདེད་ནུས་ལྡན་བཏང་སྟེ།
དྲ་ཐོག་ནས་ཁེ་ལས་འཕེལ་རྒྱས་གཏོང་བར་སྐུལ་
འདེད་ཏན་ཏིག་བཏང་ཡོད་པ་རེད།

སྡོད་ཁང་གི་དགོས་མཁོ་ནུས་ལྡན་ངང་ལེགས་
སུ་གཏོང་བ་དང་། ཁང་པ་ཉོ་མཁན་གྱི་དཔལ་
འབྱོར་གྱི་གནོན་ཤུགས་ཆུང་དུ་གཏོང་ཆེད། 《སྲིད་
ཇུས་དོན་ཚན་བརྒྱད》ཀྱི་ནང་། མི་སྒེར་གྱིས་
གསར་དུ་བསྐྲུན་པའི་ཚོང་སྒྱུར་ཁང་པ་ཉོ་བར་
དམིགས་ནས་སྡོད་ཁང་ཕྱིར་ཚོང་དངོས་སུ་འགྲིག་
པའི་རིན་གོང་བརྒྱ་ཆ་8.2ཀྱི་ཁ་གསབ་སྤྲད་པ་
དང་། མཐོ་ཤོས་སུ་སྒོར་ཁྲི་20ལས་བརྒལ་གྱི་མེད་
པ ་རེད། ཟླ ་10ཚེས་1ཉིན། བོད་ལྗོངས་
འགྲེམས་ཚོགས་ལྟེ་གནས་ཀྱི་འགྲེམས་ཁང་2པའི་
ནང་། ལྷ་ས་གྲོང་ཁྱེར་མ་འཇོག་གིས་ས་ཁང་བདག་
ཁོངས་འོས་སྦྱོར་གྱི་བྱེད་སྒོ་ཞིག་སྤེལ་བ་དང་། སྐུ་
མགྲོན་600ལྷག་ཙམ་གནས་ཚུལ་དེར་ཤེས་རྟོགས་
བྱེད་པར་ཡོང་ཡོད། ལས་དོན་པས་ཡུལ་དངོས་སུ་
ཁང་པ་ཉོ་སྐབས་ཀྱི་ཆ་འཕྲིན་ངོ་སྤྲོད་ཞིབ་ཕྲ་བྱས་
པར་མ་ཟད། ཁང་པ་ཉོ་མཁན་ལ་ལྷ་སའི་ཁང་པ་
ཉོ་བའི་ཁ་གསབ་སྲིད་ཇུས་ཀྱང་གཙོ་གནད་ཐོག་
འགྲེལ་བཤད་བརྒྱབ་པ་རེད། སྲིད་གཞུང་གིས་
བཏོན་པའི་གཟིགས་སྐྱོང་སྲིད་ཇུས་དང་ཟུང་འབྲེལ་
བྱས་ཏེ་ཁེ་ལས་ཀྱིས་ཡུལ་དངོས་སུ་གྲོང་ཕན་གཱ་སྤྲད་
པ་སྟེ། སྒོར་ཁྲི་5སྤྲད་ཚེ་སྒོར་ཁྲི་8ཀྱི་གསེར་བྱང་གི་
ཚབ་བྱེད་ཐུབ་པ་དང་། སྒོར་ཁྲི་3སྤྲད་ཚེ་སྒོར་ཁྲི་5
ཡི་དངུལ་བྱང་གི་ཚབ་བྱེད་ཐུབ་པ། གྲོང་ཕན་གཱ་

ཡིས་ཚབ་བྱེད་པའི་གཟིགས་སྐྱོང་དང་སྲིད་གཞུང་གི་
ཁ་གསབ་གཟིགས་སྐྱོང་མཉམ་དུ་སྤྱད་དེ་ཁང་པ་ཉོ་
མཁན་གྱི་སྐྱིད་སྣང་ཆེ་རུ་བཏང་བ་རེད།

ལྷ་ས་གྲོང་ཁྱེར་ས་ཁང་བདག་ཁོངས་གསར་
སྤེལ་ཚད་ཡོད་ཀུང་སིའི་སྤྱི་ཁྱབ་ཅིང་ལི་གཞོན་པ་
ལིའུ་ཏུང་གིས་གསར་འགོད་པར《སྲིད་ཇུས་དོན་
ཚན་བརྒྱད》ལག་བསྟར་བྱས་ཚུན། ཀུང་སིའི་ནང་
ཁང་པར་ལྟ་རུ་ཡོང་མཁན་དང་ཡང་ན་ཁང་པ་ཉོ་
མཁན་མང་དུ་ཕྱིན་སོང་ཞེས་བཤད།

ཁྲོམ་རའི་བྱེད་པོ་སྐྱེད་སྲིང་དང་སྟོབས་ཆེར་
གཏོང ་ བའི ་ ཐད ། 《སྲིད ་ཇུས ་ དོན ་ ཚན ་
བརྒྱད》ཀྱི་ནང་། སྲིད་གཞུང་གི་ཉོ་སྒྲུབ་ལས་གྲྭའི་
རྣམ་གྲངས་ཀྱིས་ཁེ་ལས་འབྲིང་ཆུང་ལ་ཁ་ཕྱོགས་པའི་
ཐོབ་སྐལ་བརྒྱ་ཆ་30ཡན་ནས་བརྒྱ་ཆ་40ཡན་བར་
མཐོ་རུ་བཏང་བ་དང་། གསར་དུ་བསྣན་པའི་
མཛོད་འཇུག་འཆར་གཞིའི་ནང་བཅུག་པའི་ཞབས་
ཞུའི་ལས་རིགས་ཁེ་ལས་ལ་ཐེངས་གཅིག་རང་བཞིན་
གྱི་བྱ་དགའ་མི་དམངས་ཤོག་སྒོར་ཁྲི་10སྤྲོད་རྒྱུ།
གསར་དུ་བསྣན་པའི་འཆར་གཞིའི་ནང་གི་ཞབས་
ཞུའི་ལས་རིགས་ཁེ་ལས་ཀྱིས་ཐོན་སྐྱེད་གཉེར་སྐྱོང་
ཐད་སྤྱོད་པའི་དངུལ་བུན་གྱི་སྐྱེད་ཀ་དེ་དངོས་སུ་
བྱུང་བའི་དངུལ་གྲངས་ཀྱི་བརྒྱ་ཆ་50གཞིར་བཟུང་
ནས་ཁ་གསབ་སྤྲོད་རྒྱུ་བཅས་རེད། སྲིད་ཇུས་ཁྱབ་
བསྒྲགས་བྱས་རྗེས། ལྷ་ས་གྲོང་ཁྱེར་ནོར་སྲིད་ཅུས་
ཀྱིས་འཕྲལ་དུ་གསར་འགྱུར་ཡོངས་བསྒྲགས་ཚོགས་
འདུ་དང་། སྐད་འཕྲིན་ཐོག་བརྒྱུད་བསྐུར། དྲན་
སྐུལ་སོགས་ཀྱི་བྱེད་ཐབས་བརྒྱུད་ཉོ་སྒྲུབ་བྱེད་མཁན་
དང་། ཉོ་སྒྲུབ་ལས་ཚབ་སྒྲིག་གཞི། དེ་བཞིན་
རྫོང（ཆུས་དང་ནུས་པའི་གླིང་ཁུལ）གི་ནོར་སྲིད་ཚན་
པར《སྲིད་ཇུས་དོན་ཚན་བརྒྱད》དྲིལ་བསྒྲགས་ཧུར་
ཐག་བྱས་པ་དང་འབྲེལ་སྔོན་ཉར་བྱེད་ཐབས་ཁ་
གསལ་བཟོས་ནས་ཁེ་ལས་འབྲིང་ཆུང་གིས་སྲིད་ཇུས་
ཤེས་རྟོཊ་ཐུབ་ཚད་ཆེ་རུ་བཏང་བ་རེད། བསྡོམས་
རྩིས་བྱས་པར་གཞིགས་ན། 2024ལོའི་སྔོན་རྩིས་
དངུལ་གྲངས་སྒོར་ཁྲི་400ཡན་ཟིན་པའི་སྲིད་གཞུང་
གི་ཉོ་སྒྲུབ་ལས་གྲྭའི་རྣམ་གྲངས་6ཡོད་པ་དང་། ཁེ་
ལས་འབྲིང་ཆུང་ལ་འཚམ་པའི་རྣམ་གྲངས་6ཡོད་
པ། མིག་སྔར་རྣམ་གྲངས་5ལེགས་གྲུབ་ཟིན་པ་
བཅས་ཚང་མ་ཁེ་ལས་འབྲིང་ཆུང་ལ་རག་ལས་ཡོད་
པ་དང་། རྣམ་གྲངས་1ལག་བསྟར་བྱས་མེད་པ་
དང་། ལྷ་ས་གྲོང་ཁྱེར་ནོར་སྲིད་ཅུས་ཀྱི་ལས་དོན་
པས་ཁ་པར་བརྒྱུད་ཉོ་སྒྲུབ་བྱེད་མཁན་ལ་སྲིད་ཇུས་
ཀྱི་བླང་བྱ་ལྟར་ཐོབ་སྐལ་སྔོན་ཉར་བྱེད་དགོས་པའི་
དྲན་སྐུལ་བྱས་ཡོད་པ་རེད།

（པར་ངོས་གཉིས་པར་གཟིགས）

ལྷ་སའི《སྲིད་ཇུས་དོན་ཚན་བརྒྱད》ཀྱིས་ཁེ་ལས་དང་
དམངས་ལ་ཕན་བདེ་བསྐྲུན་པ།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་སུ་
གནས་ཚུལ་འབྱོར་གསལ། གྲོང་ཁྱེར་གྱི་འཁྱིལ་
ཆུའི་གནད་དོན་རྩ་བའི་ཆ་ནས་ཐག་གཅོད་བྱ་ཆེད།
ད་ལོ་རང་གྲོང་གིས་གླིང་སྐོར་ལམ་དང་། པེ་ཅིང་
ལམ། ཅང་སུའུ་ལམ་སོགས་གཞུང་ལམ་12ལ་རྨང་
གཞིའི་སྒྲིག་བཀོད་རིམ་སྤོར་དང་སྒྱུར་བཀོད་ཀྱི་རྣམ་
གྲངས་ལག་བསྟར་བྱས་ཏེ་ས་འོག་གི་ཆུ་འབུད་མདོང་
ལམ་ཕྱོགས་ཡོངས་ནས་གསར་བརྗེ་བྱས་ཏེ་གྲོང་ཁྱེར་
གྱི་ཁྲོམ་གཞུང་ཐོག་འཁྱིལ་ཆུ་ཕྱིར་འབུད་ཀྱི་གནད་
དོན་མི་འབྱུང་བར་བྱ་ཐབས་ནུས་ལྡན་སྤྱད་ཡོད། བྱ་
ཐབས་དེ་ནི་གྲོང་ཁྱེར་རིམ་སྤོར་སྒྱུར་བཀོད་ཁྲོད་ཀྱི་
འགག་རྩའི་ལྷུ་ཚིགས་ཤིག་ཡིན་ལ་དམངས་སེམས་ཟབ་
མོ་ཐོབ་པའི་བྱ་བ་དངོས་ཀྱི་ལས་གྲྭ་ཞིག་ཀྱང་ཡིན་པ་
སྨོས་མེད་ཡིན། ཟླ་10ཚེས་1ཉིན། གསར་འགོད་
པ་རང་གྲོང་གི་ལྟེ་བའི་གྲོང་ཁུལ་གྱི་འཁྱིལ་ཆུ་ཕྱིར་
འབུད་དང་འབྲུབ་འགོག་རྣམ་གྲངས་ཀྱི་ལས་ཡུལ་དུ་
བསྐྱོད་ནས་རང་གྲོང་གི་མདོང་ལམ་སྒྱུར་བཀོད་ལས་
གྲྭ་ལག་ལེན་བསྟར་ཚུལ་ཐད་བཅར་འདྲི་བྱས་པ་ཡིན།

གླིང་སྐོར་བྱང་ལམ་གྱི་ཨར་ལས་བྱ་ཡུལ་དུ།
གསར་འགོད་པས་ལས་བྲེལ་ཆེ་ལ་གོ་རིམ་ལྡན་པའི་

ངལ་རྩོལ་གྱི་རྣམ་པ་དེ་མཐོང་བྱུང་། ལས་བཟོ་པ་
ཚོས་ལུས་ལ་བདེ་སྲུང་ལྭ་བ་དང་མགོ་ལ་བདེ་འཇགས་
ཞྭ་མོ་གྱོན་ནས་རང་རང་གི་ལས་གནས་སུ་བྲེལ་འཚུབ་
ངང་ལས་ལ་བརྩོན་བཞིན་ཡོད། རྐོ་འདྲུའི་འཕྲུལ་
འཁོར་དང་འདོན་འཇུག་འཕྲུལ་འཁོར་སོགས་འཕྲུལ་
ཆས་སྒྲིག་ཆས་ཆེ་གྲས་ཀྱི་སྒྲ་བར་མཚམས་མེད་པར་
གྲགས་ཤིང་མདོང་ལམ་གསར་པ་ཟམ་མི་ཆད་པར་
སྔོག་བཞིན་ཡོད་པ་རེད། གཞོགས་གཅིག་ཏུ་ལས་
དོན་མི་སྣས་མྱུར་ཚད་མཐོ་བའི་གྲངས་གཞི་ཐོ་འགོད་
བྱེད་བཞིན་ཡོད་པ་དང་། ཁོང་ཚོས་ལག་ཏུ་ཚད་
འཇལ་ཡོ་བྱད་ཁྱེར་ནས་འགག་རྩའི་ལྷུ་ཚིགས་རེ་རེའི་
ཚད་མཐོའི་ཆ་འཕྲིན་གནད་ལ་འཁེལ་བའི་སྒོ་ནས་ཐོ་
འགོད་བྱས་ཏེ་རྗེས་མཐུད་ཀྱི་ཨར་ལས་ལ་གཞི་འཛིན་
ས་མཁོ་འདོན་བྱེད་ཀྱི་ཡོད་པ་རེད། ཕྱོགས་གཞན་
ཞིག་ཏུ་ལྕགས་ལེབ་སྒྲིག་སྦྱོར་འཕྲུལ་འཁོར་གྱིས་རམ་
སྐྱོར་ལྕགས་ལེབ་ཚུར་ལེན་བཞིན་ཡོད་པ་རེད། རམ་
སྐྱོར་ལྕགས་ལེབ་ནི་གནས་སྐབས་ཀྱི་རམ་སྐྱོར་གྱི་གྲུབ་
ཆ་ཞིག་ཡིན་པའི་ངོས་ནས་ཨར་སྐྲུན་ཁྲོད་ནུས་པ་གལ་
ཆེན་ཐོན་གྱི་ཡོད་ཅིང་། དེས་མཐའ་འཁོར་གྱི་ས་
མཁྲེགས་འཛིན་བྱེད་པའི་ཐད་རམ་སྐྱོར་དང་འགན་
ལེན་ནུས་ལྡན་ཐུབ་ཀྱི་ཡོད་པ་རེད། ལྕགས་ལེབ་སྒྲིག་
སྦྱོར་འཕྲུལ་འཁོར་གྱིས་རམ་སྐྱོར་ལྕགས་ལེབ་རེ་རེ་
བཞིན་གོ་རིམ་ལྡན་པའི་ངང་ཕྱིར་བླངས་ཏེ་མདོང་
ལམ་བསྒར་ཆེད་བར་སྟོང་ངེ་ཅན་ཞིག་བཏོད་ཡོད།

（པར་ངོས་བཞི་པར་གཟིགས）

རང་གྲོང་གི་ལྟེ་བའི་གྲོང་ཁུལ་གྱི་རྨང་གཞིའི་
སྒྲིག་བཀོད་རིམ་སྤོར་དང་སྒྱུར་བཀོད་ཀྱི་
རྣམ་གྲངས་བདེ་བླག་ངང་སྤེལ་བཞིན་པ།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་སུ་
གནས་ཚུལ་འབྱོར་གསལ། ཉེ་ཆར་ལྗོངས་ཡོངས་ཀྱི་
གྲོང་ཚོར་བཅའ་སྡོད་བོད་རང་སྐྱོང་ལྗོངས་སྤྱི་ཁྱབ་
བཟོ་ཚོགས་ཀྱི་ལས་དོན་རུ་མིའི་རྒྱང་ཁྲིད་བརྙན་ལམ་
གྱི་སྐབས་འཕྲལ་སྨན་བཅོས་ཞབས་ཞུའི་རྣམ་གྲངས་
རང་གྲོང་དུ་དངོས་སུ་སྤེལ་འགོ་ཚུགས་པ་རེད། འགོ་
ཚུཊ་མཛད་སྒོའི་ཐོག་ཡུལ་དངོས་སུ་ཐད་གཏོང་བྱེད་
པའི་རྣམ་པ་སྤྱད་དེ་རིམ་ཁག་གྲོང་ཚོའི་བཅའ་སྡོད་
ལས་བྱེད་པ་རྒྱང་ཁྲིད་ནང་ཞུགས་པ་རེད།

ལྗོངས་ཡོངས་ཀྱི་གྲོང་ཚོར་བཅའ་སྡོད་ལས་
དོན་རུ་མིའི་རྒྱང་ཁྲིད་བརྙན་ལམ་གྱི་སྐབས་འཕྲལ་
སྨན་བཅོས་ཞབས་ཞུའི་རྣམ་གྲངས་ཀྱིས་ཆུ་ཚོད་7×
24ཡི་རྒྱང་ཁྲིད་བརྙན་ལམ་གྱི་སྐབས་འཕྲལ་སྨན་
བཅོས་ཞབས་ཞུ་བརྒྱུད། ལྗོངས་ཡོངས་ཀྱི་གྲོང་
ཚོར་བཅའ་སྡོད་ལས་དོན་རུ་མི་དང་དེ་བཞིན་དེའི་
ནང་མིར་སྟབས་བདེ་དང་ཆེད་ལས་ཀྱི་རྒྱང་ཁྲིད་སྨན་
བཅོས་ཞབས་ཞུ་མཁོ་འདོན་བྱས་པ་དང་། རྒྱང་
ཁྲིད་བརྙན་ལམ་གྱི་སྐབས་འཕྲལ་སྨན་བཅོས་ཞབས་

ཞུ་བརྒྱུད་ནས་ལས་བཟོའི་སྨན་བཅོས་ཀྱི་དུས་ཐོག་
རང་བཞིན་གྱི་ནུས་པ་ཆེ་རུ་ཕྱིན་པ། སྤུས་ལེགས་
སྨན་བཅོས་ཐོན་ཁུངས་ཀྱི་འགན་ལེན་དང་ཟུང་
འབྲེལ་བྱས་ནས་ལྗོངས་ཡོངས་ཀྱི་གྲོང་ཚོར་བཅའ་
སྡོད་ལས་དོན་རུ་མིའི་བདེ་ཐང་གི་དཀའ་གནད་ཐག་
གཅོད་ཏན་ཏིག་བྱས་པས་ཁྱོན་ཡོངས་ཀྱི་བདེ་ཐང་
སྲུང་སྐྱོང་དང་སྨན་བཅོས་རོགས་སྐྱོར་མངོན་འགྱུར་
ཡོང་བར་བྱས་ཡོད།

（པར་ངོས་གཉིས་པར་གཟིགས）

ལྗོངས་ཡོངས་ཀྱི་གྲོང་ཚོར་བཅའ་སྡོད་ལས་དོན་རུ་མིའི་རྒྱང་ཁྲིད་བརྙན་ལམ་གྱི་
སྐབས་འཕྲལ་སྨན་བཅོས་ཞབས་ཞུའི་རྣམ་གྲངས་དངོས་སུ་སྤེལ་འགོ་ཚུཊ་པ།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་
སུ ་གནས་ཚུལ ་འབྱོར་གསལ། ད ་ལོ ་ནས ་
བཟུང་། ལྷ་ས་གྲོང་ཁྱེར་གྱི་གྲོང་ཁྱེར་དང་གྲོང་
གསེབ་ཀྱི་ཁོར་ཡུག་ཕྱོགས་བསྡུས་བཅོས་སྒྲིག་ཆེན་
མོའི་འཐབ་ཇུས་འགོ་ཁྲིད་ཚོགས་ཆུང་གཞུང་དོན་
ཁང་གི་སྣེ་ཁྲིད་འོག་རང་གྲོང་གི་གྲོང་ཁྱེར་དང་གྲོང་
གསེབ་ཀྱི་ཁོར་ཡུག་ཕྱོགས་བསྡུས་བཅོས་སྒྲིག་ཆེན་
མོའི་བྱ་སྤྱོད་ཆེན་པོ་བརྒྱད་ཀྱི་ཆེད་དོན་ཚོགས་ཆུང་
དང་། ཆེད་དོན་ལས་དོན་ཚོགས་ཆུང་གཉིས་ཀྱིས་
ལས་འགན་ལ་དམ་པོར་དམིགས་ཏེ་བསམ་བློ་གཅིག་
གྱུར་དང་། མཉམ་ཤུགས་གཅིག་སྒྲིལ། འགག་
སྒྲོལ་ཏན་ཏིག་བཅས་བྱས་པས་ལས་དོན་ཁག་ལ་གྲུབ་
འབྲས་མངོན་གསལ་དོད་པོ་ཐོབ་ཡོད།

རང་གྲོང་གི་གྲོང་ཁྱེར་དང་གྲོང་གསེབ་ཀྱི་ཁོར་

ཡུག་ཕྱོགས་བསྡུས་བཅོས་སྒྲིག་ཆེན་མོའི་ལས་དོན་
ཁག་ལ་མུ་མཐུད་སྐུལ་འདེད་གཏོང་བ་དང་འབྲེལ་
ཕན་འབྲས་དངོས་ཐོན་རྒྱུར་འགན་ལེན་བྱེད་
ཆེད། གྲོང་ཁྱེར་དང་གྲོང་གསེབ་ཀྱི་ཁོར་ཡུག་
ཕྱོགས་བསྡུས་བཅོས་སྒྲིག་ཆེན་མོའི་འཐབ་ཇུས་འགོ་
ཁྲིད་ཚོགས་ཆུང་གཞུང་ལས་ཁང་གིས་ཟླ་རེར་དབྱེ་
ཞིབ་ཚོགས་འདུ་ཐེངས་རེ་སྐོང་ཚོགས་བྱས་ནས་གྲོང་
ཨུད་ཀྱི་འགོ་ཁྲིད་གཙོ་བོས་ལས་དོན་དེར་གནང་བའི་
མཆན་འགོད་མཛུབ་སྟོན་གྱི་དགོངས་དོན་ལག་
བསྟར་དོན་འཁྱོལ་དང་། གཙོ་གནད་ལས་དོན་
དོན་འཁྱོལ་བྱ་ཚུལ་ལ་ཁྱོན་ཡོངས་ནས་བཀོད་སྒྲིག
དེ་བཞིན་སླད་ཕྱིན་གྱི་ལས་འགན་ལ་བཀོད་སྒྲིག་
བཅས་བྱས་ཡོད། གསར་འགོད་པས་ཉེ་ཆར་
འཚོགས་པའི་གྲོང་ཁྱེར་དང་གྲོང་གསེབ་ཀྱི་ཁོར་ཡུག་
ཕྱོགས་བསྡུས་བཅོས་སྒྲིག་ཆེན་མོའི་འཐབ་ཇུས་འགོ་
ཁྲིད་ཚོགས་ཆུང་གཞུང་དོན་ཁང་གི་ཟླ་རེའི་དབྱེ་ཞིབ་
ཚོགས་འདུ་ཐེངས་བཅུ་པའི་ཐོག་ནས་ཤེས་རྟོགས་
བྱས་པར་གཞིགག་ས་ན།

（པར་ངོས་གསུམ་པར་གཟིགས）

སྟོབས་ཤུཊ་གཅིག་ཏུ་བསྒྲིལ། འགག་སྒྲོལ་ཏན་ཏིག་བྱེད།
ལྷ་ས་གྲོང་ཁྱེར་གྱི་གྲོང་ཁྱེར་དང་གྲོང་གསེབ་ཀྱི་

ཁོར་ཡུག་ཕྱོགས་བསྡུས་བཅོས་སྒྲིག་ཆེན་མོར་རྒྱུན་མཐུད་
སྐུལ་འདེད་བཏང་བར་ཕན་འབྲས་ཐོན་པ།

གཙོ་གནད་རྣམ་གྲངས་འཛུགས་སྐྲུན་ལ་སྐུལ་འདེད་བཏང་སྟེ།
སྤུས་ཚད་མཐོ་བའི་འཕེལ་རྒྱས་ཀྱི་

ནུས་པ་ཆེ་རུ་གཏོང་བ།

རྒྱལ་ཁབ་སྟོབས་ཆེན་དང་བསྐྱར་
དར་ཡོང་བར་ང་ཡིས་འབད།

གྲོང་ཁྱེར་དང་གྲོང་གསེབ་ཀྱི་ཁོར་ཡུག་
ཕྱོགས་བསྡུས་བཅོས་སྒྲིག་ཆེན་མོ་བྱེད།


